
Komori dodijeljen grant za projekat:

RAZVOJ I UNAPREĐENJE KONKURENTNOSTI 
MALIH I SREDNJIH PREDUZEĆA 

NA POLJU POVEĆANJA ENERGETSKE EFIKASNOSTI



 

  
 Privredna komora Kantona Sarajevo sa delega-
cijom Europske komisije u Bosni i Hercegovini, potpisa-
la ugovor kojim je Komori dodijeljen grant za projekat 
Razvoj i unapređenje konkurentnosti malih i srednjih pre-
duzeća na polju povećanja energetske efikasnosti. Ovaj 
projekat je finansiran iz fonda EURED - Podrška EU ma-
lim i srednjim preduzećima i regionalnom ekonomskom 
razvoju BiH.

O PROJEKTU

 Nivo energetske efikasnosti, odnosno energet-
skog intenziteta u BiH je među posljednjim u Europi. Iz 
ovog proizlazi da je u ovoj oblasti potrebno mnogo ra-
diti na postizanju poboljšanja, povećanju konkurentnos-
ti, osiguranju energetskog snabdijevanja i zaštiti okoli-
ša. Cilj je uspostaviti kontrolu rasta potrošnje energije i 
smanjiti emisije štetnih materija. Jedan od načina je pru-
žanje podrške MSP-u u oblasti stanogradnje i industrije 
kojim bi se stimulirala nova metodologija projektovanja 
i gradnje bazirana na štednji energije.  
 S ciljem energetske sanacije Kantona Sarajeva 
kao jednog od najrazvijenijih regija u BiH, nameće se 
potreba za identificiranjem i uvezivanjem MSP-a koja 
djeluju u sferi građevinarstva i čija je osnovna djelatnost 
izgradnja, sanacija, projektovanje i opremanje objekata. 
Cilj ovog uvezivanja u mrežu poduzetnika imao bi zada-
tak da informira i educira menadžere MSP-a o neophod-
nosti povećanja energetske efikasnosti i štednje energije, 
kao i o najnovijoj metodologiji koja se primjenjuje u EU. 
Time bi se povećala njihova konkurentnost na tržištu kroz 

podršku i međusobno povezivanje poslovnog sektora u 
ovoj oblasti. 
 Formiranjem centra za razvoj i unapređenje kon-
kurentnosti GP firmi (projektantske firme, građevinske fir-
me, proizvođači građevinskog materijala i  firme iz osta-
lih djelatnosti vezanih za oblast građevinarstva) na polju 
povećanja energetske efikasnosti u KS (CEE) pri Privred-
noj komori Kantona Sarajevo otvori će se mogućnost za 
kvalitetno i efikasno uvezivanje ciljnih kompanija. Cen-
tar će biti središte relevantnih podataka i nudit će usluge 
koje će unaprijediti znanja i osnažiti djelovanje GP firmi, 
što bi multipliciralo efekete energetske efikasnosti kroz 
štednju energije, smanjenje troškova, poboljšanje stanja 
okoliša i kvaliteta življenja u Kantonu Sarajevo.   
 Cijene energenata u svijetu su u stalnom poras-
tu, što se odražava i na cijenu energenata u BiH. To 
usporava razvoj i dovodi do pada životnog standarda 
građana.
 Odnos troškova za energente prema GDP-u je u 
BiH 25%, dok je u zemljama EU taj isti odnos 6-7%.
 Korist od energetski efikasne gradnje ogleda se 
u finansijskoj uštedi smanjenjem troškova za energente, 
ugodnijim i kvalitetnijim stanovanjem, dužem životnom 
vijeku objekta i doprinosu zaštiti okoliša smanjenjem 
emisije štetnih materija u okolinu. 
 Energetski i ekološki održivo građevinarstvo teži 
smanjenju gubitaka topline iz objekta, poboljšanjem 
toplinske zaštite vanjskih elemenata.
 Nameće se potreba da Kanton Sarajevo bude 
pokretač aktivnosti na donošenju energetske politike na 
nivou države.  
 U BiH ne postoji izgrađen institucionalni i za-
konski okvir za ovu oblast, također ne postoji ni jedan 
međunarodni program za poboljšanje energetske efikas-
nosti. U oblasti zaštite okoliša postoji nedovoljno jako i 
institucionalno okruženje.

Centar za razvoj 
i unapređenje 
konkurentnosti 
GP fi rmi na polju 
povećanja energetske 
efi kasnosti u
Kantonu Sarajevo - 
CEE 

Koje probleme treba riješiti i koje potrebe 
treba zadovoljiti?

 Udio grijanja zgrada u krajnjoj potrošnji 
energije u domaćinstvima u KS iznosi 66% od ukup-
nog utroška energije. Prema svjetskim standardima, 
to predstavlja nizak  nivo energetske efikasnosti. Evi-
dentno je da se 70% potreba za toplotnom energi-
jom, posredno ili neposredno, ostvaruje iz uvoznog 
prirodnog gasa. To predstavlja veliko opterećenje za 
budžet i standard. 
 U KS trenutno postoji 141.000 stambenih je-
dinica kolektivnog i  individualnog stanovanja, a koji 
koriste energiju za grijanje iz sljedećih izvora:

KJKP Toplane - Sarajevo zagrijavaju 47.000 
stanova. Prosječna specifična godišnja potroš-
nja energije u objektima priključenih na sistem 
Toplana iznosila je 145,4 kWh/m. U zemljama 
EU ta potrošnja iznosi 30 -50 kWh/m².
KJKP Sarajevogas opskrbljuje prirodnim gasom 
50.000 stambenih jedinica koje se zagrijavaju 
sistemom pojedinačnih ložišta i sistemom etaž-
nog grijanja. Prosječna specifična godišnja po-
trošnja energije u ovim objektima iznosi 250 
kWh/ m.
Iz različiti izvora zagrijavanja, kao što su električ-
na energija, ugalj, drvo, nafta, zagrijava se pri-
bližno 43.000 stambenih jedinica u KS. Karak-
teristika ovog sistema je veliki broj pojedinačnih 
ložišta, veliki broj predimenzioniranih ložišta i 
neadekvatno i nestručno podešavanje uređaja.

 Većina objekata nema adekvatnu toplotnu 
zaštitu koja bi obezbijedila energetsku efikasnost u 
smislu uštede energije, smanjenja gubitaka toplote, 
smanjenja emisija zagađujućih materija u okolinu i 
uštede finansijskih sredstava. Povećanjem energetske 
efikasnosti u segmentu građevinarstva, tj. sanacijom 
postojećih objekata i primjenom adekvatne toplotne 
izolacije na novim objektima, moguće je značajno 
povećanje energetske efikasnosti u KS.
 Zbog svega navedenog, postoji velika potre-
ba za primjenom novih materijala i tehnologija sa 
aspekta toplinske zaštite, koja bi potakla razvoj i pro-
izvodnju izolacionih materijala.
 Takođe, veliki problem u KS predstavljaju 
visoke koncentracije crnog dima, kao i povećana 
koncentracija sumpordioksida, koje se javlaju kao 
posljedica sagorijevanja velikih količina energenata. 
Smanjenje emisije zagađujućih tvari u zrak dovešće 
do unapređenja stanja okoliša.

Ciljne grupe i krajnji korinici

 Ciljna grupa: Mala i srednja preduzeća u 
Kantonu Sarajevo
 Prema statističkim podacima u KS ima 5.700 
preduzeća, od čega 92% čine MSP. 

•

•

•

 Krajnji korisnici: Prema standardnoj klasi-
fikaciji djelatnosti u KS registrovano je 600 MSP iz 
oblasti: projektantske firme iz oblasti građevinarsva 
i eneretike, građevinske firme, proizvođaći građevin-
skog materijala i ostale djelatnosti vezane za oblast 
građevinarstva.
 Indirektni korisnici: zbog ekonomskih, so-
cijalnih, ekoloških efekata indirektni korisnici ovog 
projekta su:

svi subjekti u KS (općine, vladine institucije, na-
učne institucije, zdravstvene ustanove, politički 
i privredni subjekti, kulturno-historijski i sportski 
objekti,....) 
stanovnišvo Kantona Sarajevo -  cca 402.000 
stanovnika – poboljšanjem uslova života

 S ciljem stvaranja povoljnijeg poslovnog am-
bijenta u Kantonu Sarajevo opći ciljevi PROJEKTA 
su: 

pružanje podrške sektoru MSP-a povećanjem 
kvaliteta, kvantiteta i dostupnosti poslovne in-
frastrukture,  
doprinos regionalom razvoju kroz povećanje 
konkurentnosti MSP-a, 
doprinos razvoju politike okoliša – ekologije i 
njene integracije u sektorsku politiku.

 Strategijom integriranja BiH u EU definiran je 
i sektor energije i energetske efikasnosti.
 Cilj je uspostaviti kontrolu rasta potrošnje 
energije i smanjiti emisije zagađujućih materija u zra-
ku. Jedan od načina je i stimuliranje uvođenja nove 
metodologije projektovanja i gradnje.   

Aktivnosti

Formiranje centra za razvoj i unapređenje konku-
rentnosti GP firmi na polju povećanja  energet-
ske efikasnosti u Kantonu Sarajevo - CEE. 
Prikupljanje i obrada podataka. Jedna od bitnih 
aktivnosti Komore je prikupljanje i obrada po-
dataka o firmama i poslovnom okruženju. Ova 
znanja, iskustva i resursi će se koristiti za izradu 
baza CEE-a, konsalting-usluge.
Pružanja usluga GP firmama: usluge koje će 
CEE pružati GP firmama su: edukacija - putem 
informisanja, seminara i radionica, konsalting i 
informisanje.  
Izrada publikacija
Promocija i prezentacija aktivnosti CEE-a

 Dodatna vrijednost projekta bi se og-
ledala u: smanjenju uvoza energenata, po-
većanju zaposlenosti i povećanju proizvodnje 
građevinskog materijala iz domaćih sirovina, 
te smanjenju negativnog uticaja na okolinu. 
Dobra iskustva projekta bi se mogla prenijeti i 
na druge regije u BiH.

Lejla Zečević-Selmanović

•

•

•

•

•

•

•

•

•
•



Glasnik

ak
tu

eln
os

ti

4 

 Nedavno pokrenuta inicijativa o mogućnosti-
ma doškolovavanja radnika metalske struke iz Kanto-
na Sarajevo i njihovog zapošljavanja u Austriji, drugim 
državama Evrope, a po potrebi i u BiH, prihvaćena je 
na sastanku održanom 28. novembra 2007. godine u 
Privrednoj komori Kantona Sarajevo. 
 Sastanku su prisustvovali predsjednik Komore 
Kemal Grebo, sa saradnicima i pokretači inicijative 
Astrid Pummer, trgovinski savjetnik Ambasade Repub-
like Austrije i dr. Gunther Zimmer, direktor Razvojne 
agencije Austrije (ADA). Prisutni su bili i predstavnici 
Ministarstva obrazovanja KS, JU Službe za zapošlja-
vanje KS, Mašinskog fakulteta Univerziteta u Sarajevu, 
Srednje škole metalskih zanimanja i Udruženja zavari-
vača.  
 Kako je istakla gđa. Pummer u razgovoru sa 
privrednim subjektima tokom njene zadnje posjete 
Austriji, izražen je problem nedostatka stručnog kadra 
u oblasti zavarivanja, kao i drugim strukama za oblast 
metalne industrije. Ministarstvo za rad i WIFI institut pri 
Austrijskoj privrednoj komori tom prilikom izrazili su 
svoj interes da pomognu zapošljavanju radne snage 
iz BiH koja je stručna u tehnologiji obrade metala, a 
na osnovu radnih ugovora za određeni vremenski pe-
riod. 
 Ocijenjeno je na sastanku da postoji veliki in-
teres, kao i mogućnost za zapošljavanje kadrova koji 
bi bili osposobljeni za zavarivače i druga specifična za-
nimanja metalske struke. Prema podacima JU Službe 
za zapošljavanje KS, trenutno u Sarajevskom kantonu  

ima oko 2.000 nezaposlenih bra-
vara, metalostrugara i zavarivača. 
Njihovom dodatnom obukom u 
okviru WIFI instituta, koji djeluje 
pri Austrijskoj privrednoj komo-
ri, omogućilo bi se, po potrebi, i 
njihovo zapošljavanje u Republici 
Austriji. 
 S obzirom na dugogodišnju 
tradiciju koju ima sarajevska regi-
ja u oblasti metalne industrije, te 
brojnost ljudi sa iskustvom u ovoj 
oblasti gosp. Grebo smatra da 
bi, uz određeno doškolovavanje i 
novčana sredstva, u kratkom vre-
menskom roku mogao biti ospo-

sobljen kadar potreban za rad u Republici Austriji, kao 
i za ostale zemlje EU. 
 Također je podržana ideja da se u Sarajevu 
formira jedan poseban centar za prekvalifikaciju i doš-
kolovavanje kadrova, imajući u vidu već iskazane po-
trebe domaćih privrednih subjekata, kao i pojedinih 
zemalja EU.

Radni sastanak u Privrednoj komori Kantona Sarajevo

Moguće zapošljavanje sarajevskih 
metalaca u Austriji

Podržana ideja da se u Sarajevu formira centar za prekvalifikaciju i doškolovavanje kadrova

Općina Centar - podrška projektima

Komora i SERDA

Za jedinstven ekonomski prostor BiH
Privredna komora Kantona Sarajevo i SERDA će, s ciljem uspostavljanja tješnje saradnje, provoditi zajedničke 

aktivnosti, naročito na poljima edukacije, formiranja klastera i realizacije projekata 

U Općini Centar je 21. novembra 2007. održan 
sastanak predstavnika Općine Centar Sarajevo i Pri-
vredne komore Kantona Sarajevo, na čelu sa Dže-
vadom Bećirevićem, načelnikom Općine, i Kema-
lom Grebom, predsjednikom Komore. Nastavljajući 

dobru dosadašnju saradnju, sastanak je organiziran 
sa ciljem razmatranja unapređenja saradnje i uklju-
čivanja privrede u javnu raspravu o Nacrtu budžeta 
Općine Centar za 2008. godinu.
 Predstavnici Komore su upoznali načelnika 
s prijedlogom projekata koji bi se, uz sufinansiranje 
sredstavima općinskog budžeta, zajednički realizirali 
u 2008. godini. Kao proizvod dosadašnje saradnje, 
dogovoreno je da se u decembru ove godine orga-
nizira susret privrednika Općine Centar na kojem će 
se obaviti rasprava o aktuelnoj privrednoj situaciji u 
Općini Centar i stvaranja pogodnijeg ambijenta za 
poslovanje u Općini i Federaciji BiH. 
 Učesnicima sastanka biće prezentirana i dva 
projekta koje su zajednički finasirali Komora i Opći-
na Centar i to: “Razvoj malih i srednjih preduzeća u 
općini Centar” i „Turistički proizvod KS“ .

 Na inicijativu Sarajevske regionalne razvoj-
ne agencije - SERDA, 27. decembra 2007. godine 
održan je sastanak najužeg rukovodstva Privredne ko-
more Kantona Sarajevo i predstavnika SERDA-e. Cilj 
ovog sastanka bio je dogovoriti zajedničke aktivnosti i 
definisati područja djelovanja Privredne komore Kan-
tona Sarajevo i SERDA-e u pravcu stvaranja jedin-
stvenog ekonomskog prostora i efikasnije pripreme 
kompanija za ulazak na tržište Evropske unije.  
 Kako je naglašeno, i ranije je ostvarivana 
određena vrsta saradnje, ali ta saradnja nije bila na 
zadovoljavajućem nivou. 
 U uvodnom dijelu direktor SERDA-e, gosp. 

Šefkija Okerić, sa svojim saradnicima, dao je kraću 
prezentaciju aktivnosti ove agencije. Posebno je ista-
kao da je, prema mišljenju međunarodnih zvaničnika, 
SERDA jedna od najuspješnijih regionalnih agencija. 
Naveo je da SERDA i Komora vode značajne projekte 
i aktivnosti, međutim, zbog nedovoljnog međusob-
nog informisanja, postoje slučajevi da se neki poslovi 
vode uporedo. Kazao je da žele uspostaviti bližu sa-
radnju sa Komorom, koja ima bogato iskustvo u radu 
i značajan kadrovski potencijal, te naznačio područja 
u kojima bi se mogla ostvarivati ta saradnja, kao što 
su edukativni sadržaji, izvoz domaćih proizvoda na 
tržište Evropske unije, realizacija projekata od znača-
ja za privredni razvoj Kantona Sarajevo i sarajevske 
regije i dr. 
 Predsjednik Komore gosp. Kemal Grebo i 
njegovi saradnici izrazili su spremnost za bližu sa-
radnju sa ovom agencijom i iznijeli svoja mišljenja 
o mogućim oblicima saradnje na polju edukacije, 
formiranju klastera u IKT i drvnoj industriji, moguć-
nost formiranja posebnog centra za prekvalifikaciju i 
doškolovavanje kadrova – centar za karijeru, kao i u 
realizacije jednog broja projekata. 
 Predloženo je da Komora definiše pojedine 
oblike saradnje i projekte na kojima bi zajednički ra-
dili.

 Ambasadorica Grčke u Bosni i Hercegovini 
Nj.E. Constantina Mavroskelidou i savjetnik za eko-
nomske poslove Georgios Mermigis organizirali su u 
novembru ove godine radni ručak u hotelu Holiday 
Inn. Cilj održavanja ovog događaja bio je unapređen-
je postojeće i razvoj nove ekonomske suradnje ove 
dvije zemlje. Grčka ambasada je pozvala predstavnke 
bh. poslovne zajednice koji već posluju ili su iskazali 
interes za poslovanje sa Grčkom, te predstavnike pri-
vrednih komora sa kojima je dogovoreno proširenje 
suradnje u toku naredne godine, posebno na polju 
organiziranja posjeta sajmovima, te susretima privred-
nika kako u Grčkoj, tako i u BiH.  
 Predsjednik Privredne komore Kantona Saraje-
vo Kemal Grebo je sa suradnicima prisustvovao ovom 

događaju i pružio punu podršku ideji jačanja i razvoja 
suradnje privrednih komora, koja će rezultirati boljom 
suradnjom privrednika ove dvije zemlje. 

D. Bošnjak

 Privrednu komoru Kantona Sarajevo 9. no-
vembra ove godine posjetili su Ferruh Gok (član 
Upravnog odbora Trgovinske komore Istanbula i šef 
delegacije turskih privrednika koja boravi u Sarajevu 
povodom održavanja Trećeg sajma turske privrede) 
i Aysun Yilmaz (direktorica Centra za evropske in-
tegracije). Sa predsjednikom Komore gosp. Kemalom 
Grebom i njegovim saradnicima razgovarano je o 
mogućnostima intenzivnijeg poslovnog povezivanja 
privrednika Istanbula i Sarajeva. Prema dosadašnjim 
saznanjima, saradnja sa Turskom je moguća na pol-
jima prehrambene industrije, građevinarstva, metalne 
industrije, drvne, elektro industrije, itd. 
 Tom prilikom dogovoreno je pokretanje ini-

cijative za potpisivanje sporazuma o međusobnoj 
saradnji Privredne komore Kantona Sarajevo i Trgo-
vinske komore Istanbula, s obzirom da se radi o dva 
pobratimska grada, kao i to da intenzivnija međuko-
morska saradnja otvara mogućnost značajnijeg pove-
zivanja privrednika, razvoj biznisa, realizaciju zajed-
ničkih projekata, organiziranje specijalističkih izložbi i 
zajednički nastup na trećim tržištama. 

Inicijative

Povezivanje privrede 
Sarajeva i Istanbula

Radni ručak kod grčke ambasadorice

Unapređenje saradnje sa Grčkom 

Trgovinska komora Istanbula broji
 preko 300.000 članova

 Najveća komora u Turskoj i jedna od najvećih u svijetu, Trgo-
vinska komora Istanbula osnovana je 1882. godine, a današnji naziv 
dobila je 1910. godine. Ova komora broji više od 300.000 člano-
va. Komora upošljava 500 uposlenika koji rade u okviru 19 sektora. 
Posjeduju najveće sajmište na Balkanu smješteno pored aerodroma 
Ataturk u Istanbulu. Također ima privatni univerzitet koji pohađa 5.000 
studenata. Jedan od najvećih projekata na kojima radi je Formula 1. 

 U organizaciji Privredne komore Kantona Sarajevo i kompanije PRVI 
FAKTOR d.o.o. Sarajevo 23.11.2007. godine održana je prezentacija na 
kojoj je predstavljen novi vid finansijske usluge u Bosni i Hercegovini - fakto-
ring.
 Faktoring je prilagodljiva finansijska usluga koja kompaniji omo-
gućava povećanje prodaje kupcima po konkurentnijim uslovima, uz od-
gođeno plaćanje. Pri tome PRVI FAKTOR obezbjeđuje potrebnu likvidnost, 
jer omogućava finansiranje poslovanja, efikasnu zaštitu od rizika neplaćanja 
i naplatu potraživanja prema kupcima u zemlji i inozemstvu. Jednim sklopl-
jenim faktorinškim ugovorom omogućeni su nesmetan i siguran rast, oslo-
bađanje od limita u bankama, poboljšanje boniteta, što vodi ka povećanju 
konkurentske sposobnosti kompanije. 
 Efikasnim upravljanjem ustupljenih potraživanja, PRVI FAKTOR osigu-
rava potrebnu likvidnost i omogućava brz i stalan pristup finansiranju predu-
zeća.
 Na osnovu preuzimanja potraživanja, PRVI FAKTOR štiti i od rizika 
neplaćanja, a potraživanja unovčava i naplaćuje, uz redovno obavještavanje 
o svim postupcima i događanjima. Faktoring obezbjeđuje kvalitetne i ažurne 
informacije o bonitetu kupaca.

Neira Mlinarević

Prezenacija faktoringa

Kako poslovati brže, bolje i jeftinije

 U periodu od 7. do 11. novembra u Centru 
Skenderija održan je 3. sajam turske privrede na ko-
jem je učestvovalo 89 firmi iz svih dijelova Turske. Sa-
jam je organizovala Trgovinska komora Istanbula, uz 
podršku Vanjskotrgovinske komore BiH, a otvorili su 
ga predsjednik Upravnog odbora Privredne komore 
Istanbula Šekib Avdagić, predstavnik Istanbula Ka-
dir Topbasi i turski ministar okoline i šumarstva Vey-
sel Eroglu. Na Sajmu su bile zastupljene kompanije 
iz sektora prehrambene industrije, elektro i metalne 
industrije, tekstila, građevinarstva, drvne industrije i 
drugi. 
 Ovaj sajam je turskim privrednicima prilika 
da upoznaju mogućnosti BiH u pogledu trgovine i 
ulaganja i ujedno prilika bosanskim privrednicima da 
bliže upoznaju ekonomiju Turske i uspostave kontakt 
sa turskim privrednicima. 
 Robna razmjena između dvije zemlje prije rata 
je bila u korist BiH, dok je poslije rata došlo do prom-
jene u robnoj razmjeni na štetu Bosne i Hercegovine. 
 Odnosi između BiH i Turske na kulturnom i 
društvenom nivou su ocijenjeni jako dobrim, što se 
baš ne može reći za ekonomsku saradnju. Obim tr-
govinske saradnje dvije zemlje ne odgovara realnim 
mogućnostima i zajednički treba raditi na balansiran-
ju trgovinske razmjene i njenom povećanju. 
 Trgovinska razmjena BiH i Turske prošle godi-
ne je iznosila 136 miliona dolara i za devet mjeseci 

ove godine dostigla je prošlogodišnji nivo, tako da se 
Turska nalazi na devetom mjestu vanjskotrgovinskih 
partnera BiH. Za devet mjeseci 2007. godine izveze-
no je 22 miliona, a uvezeno 243 miliona KM robe. 
Pokrivenost uvoza izvozom je trenutno 9%. Izvoz Tur-
ske u BiH svake godine raste, dok bh. izvoz raste, ali 
u znatno nižim procentima. 
 Radi što boljeg razvoja ekonomskih odnosa 
dvaju zemalja, za vrijeme sajma održan je Poslov-
ni savjet, koji je realiziran putem Vanjskotrgovinske 
komore BiH i DEIK-a (Odbor za međunarodne eko-
nomske odnose Turske). Ova nevladina i neprofitna 
organizacija osnovana 1986. godine, s ciljem pro-
mocije turske ekonomije. Samo do septembra 2007. 
godine ova organizacija je imala poslovne savjete sa 
76 zemalja, a poslovni savjet sa BiH osnovan je 1995. 
godine. Do sada su održane četiri sjednice Poslovnog 
savjeta BiH – Turska. 
 Kako je istakao član Upravnog odbora Trgo-
vinske komore Istanbula Ferruh Gok, da bi se eko-
nomski odnosi doveli na viši nivo i imali stalan trend 
rasta, veoma je važno da se saradnja uspostavi i u 
privatnom sektoru. Ali, isto tako, važno je istaći da 
je veliki broj turskih privrednika u BiH imao admini-
strativnih prepreka kod realizacije njihovih projekata. 
Nažalost, struktura BiH i postojeći politički problemi 
utiču i na zainteresovanost stranih investitora. 

Belma Jahović

U glavnom gradu BiH

Održan 3. sajam turske privrede 

 U proteklom periodu Privredna komora Kan-
tona Sarajevo uputila je Vladi KS, mišljenje o Nacrtu 
Zakona o organizaciji i djelokrugu organa uprave i 
upravnih organizacija Kantona Sarajevo, kojim je 
predviđeno organiziranje uprave za šumarstvo i Di-
rekcije za turizam u sastavu Ministarstva privrede KS. 
Tom prilikom Komora je izrazila zahvalnost što joj je 
omogućeno da iznese svoje mišljenje o načinu orga-
nizovanja pojedinih dijelova privrede u okviru Minis-
tarstva privrede KS. 
 Pored predviđenog organizovanja šumarstva 
i turizma, Komora smatra da je neophodno formirati 
i direkciju za poljoprivredu, prehrambenu industriju 
i vodoprivredu. Na taj način, adekvatnije bi se pra-
tio rad i rješavala problematika poljoprivredno-pre-
hrambenog kompleksa i vodoprivrede, a ujedno bi 
se obezbijedio ravnopravniji organizacioni tretman sa 
ostalim privrednim djelatnostima u okviru Ministarstva 
privrede KS. 
 Međutim, Komora smatra, da bi se korišten-
je ovih resursa moglo bolje organizovati, ukoliko bi 
se, pored uprave za šumarstvo, formirala i posebna 
ministarstva za turističko-ugostiteljsku djelatnost i pol-
joprivredno-prehrambeni i vodoprivredni kompleks.
 Razlozi za ovakve stavove, pored ostalog, 
proistekli su iz dokumenta ”Strategija razvoja ruralnih 
područja KS” i projekata: „Projekcija razvoja tržišne 
poljoprivredne proizvodnje u KS u periodu 2005-
2010. godina“, „Razvoj poduzetništva na selu“ i ”Tu-
ristički proizvod Kantona Sarajevo”, koje je Komora 
sačinila u saradnji sa Ministarstvom privrede Kantona 
Sarajevo i jednim brojem općina u Kantonu Saraje-
vo. U ovim dokumentima jasno su naznačeni pravci 
razvoja poljoprivredno - prehrambenog sektora i tu-
rističke djelatnosti u Kantonu Sarajevo.
 Za ostvarenje postavljenih ciljeva Kanton Sa-
rajevo raspolaže odgovarajućim prirodnim resursima 
i drugim potencijalima. Od ukupne površine Kantona 
Sarajevo na poljoprivredno zemljište otpada oko 40% 
površine, a zajedno sa šumama obuhvata oko 92% 
ukupne površine Kantona Sarajevo. Ovo je jedan od 
najvećih potrošačkih centara prehrambenih proizvo-
da u Bosni i Hercegovini.
 Kanton Sarajevo ima i značajne prednosti 
za razvoj turizma i ugostiteljstva u odnosu na druga 
područja u BiH. Raspolaže bogatim i vrijednim prirod-

nim i kulturno – historijskim naslijeđem, ugostiteljskim 
kapacitetima, koji predstavljaju neodvojive cjeline za 
uspješno obavljanje turističko - ugostiteljske djelat-
nosti. 
 Međutim, kao značajniji problemi ističu se: 
nepostojanje jasnih strateških opredjeljenja razvoja 
turizma, nepostojanje adekvatne zakonske regulative, 
neadekvatan tretman zaštite kulturno-historijskog na-
slijeđa, prirodnih vrijednosti i dr.
 Za prevazilaženje ovih i drugih problema, po-
trebno je aktivno učešće svih nosilaca vlasti, pravnih 
i drugih subjekata, koji mogu dati pozitivan doprinos 
razvoju poljoprivrede, prehrambene industrije, turiz-
ma, ugostiteljstva i ekološkog odnosa prema prirod-
nim i kulturno – historijskim vrijednostima.
 Nova ministarstva bi adekvatnije pratila i 
usmjeravala razvoj oblasti koje pokrivaju, predlaga-
la mjere za unapređenje zakonske regulative s ciljem 
stvaranja pogodnijeg ambijenta za poslovanje pri-
vrednih subjekata, u koordinaciji sa drugim nadležnim 
ministarstvima, adekvatnije djelovala na zaštiti okoliša 
i održivog razvoja, vršila snažniji uticaj kod planiranja 
razvojnih programa i obezbjeđenja finansijske podrš-
ke razvoju oblasti iz svog djelokruga rada iz sredstava 
budžeta i drugih izvora.

Sulejman Selimović

Prijedlozi Komore za osnivanje novih ministarstava

Poljoprivredno-prehrambeni kompleks i
turističko-ugostiteljska djelatnost
Nova ministarstva bi adekvatnije pratila i usmjeravala razvoj oblasti koje pokrivaju, 

predlagala mjere za unapređenje zakonske regulative s ciljem stvaranja pogodnijeg ambijenta 
za poslovanje privrednih subjekata i drugo...

 Kao i prethodnih godina, Privredna komora 
Kantona Sarajevo u 2008. godini planira realizirati 
jedan broj projekata od općeg značaja za privredni 
razvoj Kantona Sarajevo. 
 Projekti će biti realizirani putem zajedničke 
aktivnosti i sufinansiranja Ministarstva privrede Kan-
tona Sarajevo, Gradske uprave grada Sarajeva, 
općina i drugih institucija i organizacija iz Kantona 
Sarajevo. 
 Među projektima koji zaslužuju posebnu 
pažnju je i projekat  «Sarajevski kvalitet».
 Za ostvarenje strateških ciljeva u razvoju tu-
rističko-ugostiteljske privrede od izuzetne je važnosti 
obezbjeđenje kvaliteta usluge i uspostava znaka kva-
liteta pod nazivom «Sarajevski kvalitet».
 Urađen je projektni zadatak koji sadrži izradu 
pravila, uputstava, kriterija i znaka kvaliteta i druge 
elemente od značaja za „Sarajevski kvalitet“. Radi se 
o veoma važnoj, ali i složenoj aktivnosti, u koju tre-
ba uključiti multidisciplinarni tim stručnjaka i za koje 
je neophodno obezbijediti odgovarajuća finansijska 
sredstva. Očekuje se podrška realizaciji projekta pri-
je svega od turističko - ugostiteljske privrede, ali i 
od Ministarstva privrede, Turističke zajednice i drugih 
zainteresiranih subjekata.

Mubera Kadrić

Projekti za 2008. 

Privredni razvoj Sarajevskog kantona

Ukoliko budu obezbjeđena sredstva Komora 
planira realizirati i sljedeće projekte:

«Studija o upravljanju elektronskim i elek-
tričnim otpadom u Kantonu Sarajevo» 
«CD prezentacija Kantona Sarajevo»
«Kupujmo - koristimo domaće»
«Pravila o porijeklu robe u okviru Sporazu-
ma CEFTA»
«Osnovni turistički itinereri za obilazak gra-
da i KS»
«Informatizacija biznisa» usluge i proizvodi 
IKT firmi KS
«Razvoj malog poduzetništva u sferi novih 
tehnologija»
Izrada web-stranice «Nove kreativne uslu-
ge»
Formiranje obiteljskih farmi u pet općina 
Kantona Sarajevo.

Očekujemo da ćemo i putem ovih aktivnosti 
dati svoj doprinos ukupnom privrednom na-
pretku.  

•

•
•
•

•

•

•

•

•

Centar za edukaciju kadrova Privredne komore 
Kantona Sarajevo uspješno je realizovao tri seminara 
u novembru 2007. godine, kojem su prisustvovala 
33 polaznika iz 20 firmi i drugih organizacija.

Kurs REFA OSNOVNI KURS (dva trodnevna se-
minara). Prvi dio kursa realiziran je od 12. do14. 
novembra 2007. godine. Partner je bio REFA sa-
vez (Darmstadt. Njemačka), a predavači su bili 
REFA treneri iz BiH.

•

Seminar UPRAVLJANJE PROMJENAMA održan 
je od 19. do 20. novembra 2007. Predavač je 
bio Boris Vukić, a partner Adizes institute (Santa 
Monika, USA) & Adizes Southeast Europe (Novi 
Sad). 
Seminar KAKO S USPJEHOM PROVESTI GODIŠ-
NJU OCJENU O RADU ZAPOSLENIH vodio je 
mr. Damir Ahmetović, (United Nations Develop-
ment Programme BiH), a održan je 22. novembra 
2007. godine. 

•

•

Češki put u EU 

Učenje na primjerima
 U organizaciji EUROPEUM i Evropskog istraživačkog centra 
(ERC), u novembru je u Sarajevu održan trening pod nazivom „Češki 
put u EU“ (A Czech path to the EU). Među učesnicima treninga bila je 
i predstavnica Privredne komore Kantona Sarajevo.
 Politika ERC-a je suradnja i razmjena iskustava sa kolegama iz 
zemalja koje su nove članice EU, kao što je Češka Republika. Iskustvo 
ovih zemalja je uporedivo sa našim i vrlo je koristan izvor znanja, prim-
jera iz prakse i informacija. EUROPEUM iz Praga je dugi niz godina  
posvećen procesu euroatlantskih integracija i tranzicije i spada među 
najuglednije “think-tank” organizacije iz ove oblasti. Projekat finansi-
raju ministarstvo vanjskih poslova Češke Republike i EastEast program 
OSF-a. 
 Trening je bio pripremljen za tri grupe učesnika: nevladine or-
ganizacije, predstavnike lokalne uprave i novinare. Treneri iz Češke Re-
publike su držali trening u suradnji sa trenerima iz BiH. Na praktičnim 
primjerima iz oblasti pretpristupnih fondova i lokalne uprave, data je 
mogućnost poređenje, a kroz diskusiju i razmjena iskustava eksperata 
iz ove dvije zemlje. Cilj ovog treninga bio je približiti predstavnicima 
BH institucija i organizacija strukturu EU, a kroz praktične vježbe bolje 
razumijevanje procesa donošenja odluka u tijelima EU kao što su Eu-
ropska komisija, Parlament, Coreperi i druge.  

Dubravka Bošnjak 

Novembarske edukacije

teme seminara
termin 

realizacije 
partner/predavač

Kurs 
REFA OSNOVNI KURS

(dva trodnevna seminara)

Prvi seminar: 
Oblikovanje radnih 
sistema i procesa. 
Drugi dio kursa u 
terminu 3 do 5. 
decembar 2007.  

Partner: REFA savez (Darmstadt, Njemačka). 
Predavači: REFA treneri iz BiH.

KORIŠTENJE NAPREDNIH 
INTERNET SERVISA U 

POSLOVANJU
6. decembar 2007.

Predavač: dipl. ing. el. Rusmira Mandić, 
direktorica Centra za informatičke poslove 

Privredne komore Kantona Sarajevo.

UPRAVLJANJE 
PROJEKTIMA

 12 do14. decembar 
2007. 

Partner: Adizes Southeast Europe (Novi Sad). 
Predavač: Goran Mladenović.

ZAKON O JAVNIM 
NABAVKAMA 14. decembar 2007. Predavač: dr. Mirsad Kikanović. 

TAJNO ORUŽJE U PRODAJI
(U okviru Neuro-lingvističkog 

programiranja)
kraj decembra 2007.

Predavač: Šemsudin Zaimović, certifikovani 
praktičar i predavač Neuro - lingvističkog 

programiranja - NLP

Pozivamo privrednike da prisustvuju ovim edukacijama!
Detaljnije informacije možete dobiti na telefone Centra za edukaciju kadrova:

250-117, 250-116, 250-107 ili 
na web-stranici Komore: www.pksa.com.ba

NAJAVA KURSEVA I SEMINARA ZA DECEMBAR 2007. GODINE

 Privredna komora Kantona Sarajevo, u sarad-
nji sa partnerima Crestcom International, Ltd (Denver, 
Kolorado, SAD) i AT Com (Banja Luka), s ciljem po-
pularisanja kursa koji namjerava ponuditi članicama i 
drugim organizacijama u 2008. godini, održala je ne-
koliko prezentacija ovog kursa. Planirano je održavan-
je ovog kursa tokom 2008. godine u poslovnoj zgradi 
Komore.
 Početkom novembra održana je prva prezenta-
cija na kojoj su bila prisutna 23 privrednika. Na jedno-
satnoj prezentaciji predstavljen je osnov Crestcom kur-
sa: Bullet Proof Manager®. Utvrđeno je da je nabolji 
oblik kombinovano učenje sa četiri elementa: mjerenje 
napretka, povezivanje i razmjena, bogati pisani ma-
terijali i revidiranje i usavršavanje stečenih vještina 
(polaznicima je na raspolaganju bogata Bullet Proof 
Manager® biblioteka i sve prateće vježbe).
 Bullet Proof Manager® radionice sadrže 70% 
praktične primjene, 25% video obuke i 5% za lični plan 
djelovanja uz podršku sadržajnog internet-portala (ko-
jem polaznici kursa imaju pravo da pristupe).
 Kako je urađen nastavni plan za Bullet Proof 
Manager® «Crestcom» je anketirao vodeće poslov-

ne ljude u više od 40 zemalja, koji su trebali odre-
diti  vještine o kojima bi, prema njihovom mišljenju, 
trebalo govoriti na treninzima. Odabrali su 10 najvaž-
nijih vještina: komunikacija, pružanje usluga kupcima, 
razvoj i motivacija zaposlenih, određivanje prioriteta, 
pregovaranje, rješavanje problema, strateško plani-
ranje i razmišljanje, upravljanje promjenama, upravl-
janje stresom i izbor kadrova i zapošljavanje.
 U novembru su održane još dvije prezentaci-
je za firme Postbank BH i «Alba» Zenica. U planu su 
prezentacije kursa za firme «Ataco», BH pošta, Doku-
mentni servis, Institut za hidrotehniku, a planirano je da 
se održe prezentacije za još neke firme i organizacije. 
 Pozivamo menadžment firmi koje su zaintere-
sirane da u njihovim sredinama održimo ovu prezen-
taciju (dvostani seminar), kako bi se lično uvjerili da 
je ovaj kurs zaista vrijedan pažnje i da može pomoći 
privrednicima da bolje organizuju svoje poslove i efi-
kasnije upravljaju, da nam se jave. Ovaj kurs je novina 
na edukacionom planu u BiH. 
 Kontakt-tel. za pozive radi dogovora oko reali-
zacije prezentacije je: 250-107 (Faruk Podrug). 

Faruk Podrug

Novina na edukacionom planu u BiH

Upoznajte CRESTCOM

 Na Jahorini je 6.11.2007. godine održana 
konferencija o mogućnostima ulaganja u Srebrenicu. 
 Organizatori konferencije bili su: Vlada Re-
publike Srpske, OHR, Agencija za promociju stranih 
ulaganja /FIPA/, te druge domaće i međunarodne or-
ganizacije.
 Specijalni izaslanik OHR-a za Srebreni-
cu Clifford Bond – moderator skupa, je na po-
četku izlaganja i prezentacija izrazio nadu da 
će biti interesa za investiranje u Srebrenicu. 
Urađena analiza je pokazala da srebrenič-
ka općina raspolaže velikim zalihama mine-
rala, boksita, cinka i olova, ali i šljunka, pi-
jeska, gline te manje količine srebra i zlata. 
Iako ima značajne rezerve vulkanskog kamena daci-
ta, za potrebe građevinarstva, nalazišta su neiskorište-
na, kao i izvori ljekovite vode Crni guber. Osim toga, 
ovo područje pogodno je za uzgoj stoke, voćarstva, a 
posebno jagodičastog voća. 
 Konferenciju su otvorili predsjednik Vlade RS 
Milorad Dodik, visoki predstavnik EU u BiH Miroslav 
Lajčak i premijer Vlade FBiH – Nedžad Branković.
 Oživljavanje Srebrenice i ekonomskog razvo-
ja i vraćanje u život ovog područja je i moralna oba-
veza zbog onoga što se desilo 1995. godine, istakao 
je visoki predstavnik u BiH Miroslav Lajčak, otvarajući 
konferenciju „Mogućnosti ulaganja u Srebrenicu“.
 Visoki predstavnik još jednom je podsjetio do-
maće političare da se hitne ekonomske reforme ne 
mogu staviti na čekanje dok se ne riješe veće političke 
nesuglasice u zemlji i dodao kako bi mogući uspješan 
razvoj Srebrenice mogao biti model razvoja i za druge 
krajeve BiH. 
 Premijer RS-a Milorad Dodik pozvao je do-
maće i strane investitore da bez oklijevanja ulažu u 
Srebrenicu. Dodik je podsjetio da pravosudni organi 
BiH trebaju i moraju kazniti sve odgovorne za genocid 
koji se desio u Srebrenici, ali da poslovni ljudi i sta-
novnici BiH moraju nastaviti sa normalnim životom.
 Predsjednik Vlade Federacije BiH Nedžad 
Branković naglasio je da je stvaranje povoljne poslov-
ne klime u BiH zajednički i prioritetni zadatak vlada 
na svim nivoima vlasti u zemlji. Branković je dodao 
da je aktuelna situacija u BiH puno bolja nego što se 
u javnosti prikazuje, kao i da ne postoji opasnost od 
političke nestabilnosti.
 Načelnik Općine Srebrenica Abdurahman 
Malkić je govorio o profilu općine i kazao da su oče-
kivanja velika, prije svega, otvaranje radnih mjesta, 
ali i smanjenje siromaštva da bi Srebrenica konačno 

postala područje prihvatljivo za življenje svih građa-
na.
 Dalje su slijedile prezentacije analiza stanja i 
potreba, te konkretnih projekata od predstavnika de-
legacije Evropske komisije u BiH, UNDP-a, Agencije 
za promociju stranih ulaganja u BiH, Vijeća ministara 
BiH, firmi koje posluju u općini Srebrenica.
 Ponuđeno je 20 projekata vrijednih oko 200 
miliona KM, a neki potencijalni investitori su već 
obećali svoja ulaganja.
 Konferenciji je prisustvovao, pored zvaničnih 
institucija iz BiH, veliki broj privrednika iz svih oblasti 
privrede, predstavnika privrednih komora, udruženja, 
nevladinih organizacija, medija i dr.
 U sklopu ove konferencije 7.11.2007. go-
dine, u organizaciji FIPA-e, organiziran je zajednički 
jednodnevni obilazak Srebrenice. Član delegacije bio 
je i predstavnik Privredne komore Kantona Sarajevo.
 Program je sačinjavao obilazak Memorijalnog 
centra Potočari, fabrika, pozitivnih primjera poslovan-
ja i ulaganju u Srebrenicu (Bos Agro Food – fabrika 
za preradu jagodičastog voća, Vinarija - prozvodnja 
voćnih vina, fabrika CIMOS), zatim je slijedila posjeta 
potencijalnim lokacijama za smještaj proizvodnih po-
gona – industrijskih zona i na kraju, obilazak grada 
Srebrenice i banje Guber, koja je skoro u potpunosti 
devastirana.

 Građani Srebrenice očekuju da, nakon više 
od decenije od završetka rata i stravičnog stradanja, 
u ovom gradu, napokon počnu živjeti boljim životom. 
Svi se nadaju otvaranju novih radnih mjesta, a naro-
čito povratnici i mladi ljudi.

Lejla Zečević-Selmanović

Konferencija na Jahorini

Mogućnosti ulaganja u Srebrenicu
Ponuđeno je 20 projekata vrijednih oko 200 miliona KM. Neki od potencijalnih investitora 

najavili ulaganja.

POZIV VOZAČIMA I MENADŽERIMA 
U MEĐUNARODNOM DRUMSKOM TRANSPORTU

Privredna komora Kantona Sarajevo, u saradnji sa Institutom za edukaciju Vanjskotrgovinske komore BiH 
(ECOS), organizuje obuku i polaganje ispita za vozače i menadžere u međunarodnom drumskom transpor-
tu, u skladu sa direktivom 2003/59/EC.

Direktiva 2003/59/EC, kao i Pravilnik o uslovima i postupku izdavanja licenci za obavljanje međunarodnog 
drumskog prevoza putnika i tereta i opasnih materija („Sl. glasnik BiH“, broj 44/2005), podrazumijevaju 
da svi vozači/menadžeri koji učestvuju u međunarodnom drumskom prevozu putnika ili tereta moraju imati 
certifikat o profesionalnoj osposobljenosti.

Stoga pozivamo Vas da izvršite certificiranje vozača i menadžera, kako bi mogli nesmetano sudjelovati u 
međunarodnom drumskom prevozu.

Nastava se organizuje prijavljivanjem dovoljnog broja kandidata za formiranje grupe.

Edukacija vozača: kotizacija 234 KM (sa PDV-om i priručnikom). 
Detaljnije informacije možete dobiti na tel. 250-116, 250-117.

Edukacija menadžera: kotizacija 900 KM (sa PDV-om, priručnikom i sa mogućnošću uplata na tri rate). 
Detaljnije informacije možete dobiti na tel. 250-127, 250-106.

Broj polaznika po studijskim grupama je ograničen.

INICIJATIVE

 Već dugi niz godina Komora ustrajava u 
svom opredjeljenju da promijeni karakter komu-
nalne takse, tako da ona ne bude samo fiskalne 
prirode, nego da poprimi i razvojni karakter, što 
znači da se vodi računa o tome koliko je ko-
munalna taksa u funkciji stvaranja ambijenta za 
unosno poslovanje kompanija u Kantonu Sara-
jevu i privlačenja domaćih i inostranih investito-
ra. 
 U više navrata Komora je učesvovala u 
raspravama o nacrtima Zakona o komunalnim 
taksama, a o prethodnim prijedlozima dato je 
šire obrazloženje u Glasniku broj 58.
 Iako su određeni prijedlozi Komore pri-
hvaćeni, smatramo da visina taksi za pojedine 
djelatnosti nije realno rješenje.
 Komora i dalje ostaje kod svog prijedloga 
da se, nakon što je usvojen Zakon o izmjena-
ma i dopunama Zakona o komunalnim taksa-
ma (“Službene novine Kantona Sarajevo”, broj 
34/07 od 24. oktobra 2007. godine), čija prim-
jena počinje sa 1.1.2008. godine, odmah pri-
stupi izradi novog zakona koji će se bazirati na 
analizi komunalne takse u odnosu na okruženje 
i unaprijed utvrđenim kriterijima o visini takse za 
pojedine djelatnosti.

Mubera Kadrić

NAJAVE

SUSRET PRIVREDNIKA OPĆINE CENTAR

Organizatori: Općina Centar Sarajevo i Privredna komora Kantona 
Sarajevo. Centar za podršku biznisu Općine Centar. 10. decembra 
2007. godine.

Okrugli sto o temi: PERSPEKTIVE ZAPOŠLJAVANJA 
U KANTONU SARAJEVO, U SKLADU SA RAZVOJ-
NIM OPREDJELJENJIMA I OBRAZOVNIM SISTE-
MOM

Organizatori: Javna ustanova Služba za zapošljavanje Kantona Sara-
jevo i Privredna komora Kantona Sarajevo. Okrugli sto će se odr-
žati, u okviru održavanja Sajma zapošljavanja, u svečanom salonu 

Centra Skenderija, 12. decembra 2007. godine.

Prezentacija Projekta: RAZVOJ I JAČANJE KONKU-
RENTNOSTI MALIH I SREDNJIH PREDUZEĆA NA 
POLJU POVEĆANJA ENERGETSKE EFIKASNOSTI

Organizator: Privredna komora Kantona Sarajevo. Prezentacija će 

se održati u prostorijama Komore, 13.12.2007. godine.

SKUPŠTINA PRIVREDNE KOMORE KANTONA    
SARAJEVO I SVEČANO DRUŽENJE PRIVREDNIKA

Privredna komora Kantona Sarajevo, 17.12.2007. godine

•

•

•

•

 Od marta 2002. godi-
ne, Komisija  redovno izvještava 
Vijeće i Parlament o napretku 
postignutom u zemljama regije 
zapadnog Balkana. Ovaj izvještaj 
o napretku uglavnom slijedi istu 
strukturu izvještaja iz prethodnih 
godina. Izvještaj ukratko opisuje 
odnose između Bosne i Herce-
govine i Unije; analizira situaciju 
u Bosni i Hercegovini u pogledu 
ekonomskih kriterija za članstvo; 
preispituje sposobnost Bosne i 
Hercegovine za provedbu europ-
skih standarda, tj. da postepeno 
približava svoje zakonodavstvo i 
politike acquisu, u skladu sa Spo-
razumom o stabilizaciji i pridruži-
vanju i prioritetima iz Europskog 
partnerstva.
 Izvještaj pokriva period 
od 1. oktobra 2006. godine do 
početka oktobra 2007. godine. Napredak se mje-
ri na osnovu donesenih odluka, usvojenih zakona i 
provedenih mjera. U pravilu, zakoni ili mjere koje su 
pripremljene ili čekaju parlamentarno usvajanje nisu 
uzete u obzir. Ovakav pristup osigurava jednak pri-
stup u svim izvještajima i dozvoljava objektivnu proc-
jenu. Izvještaj se zasniva na više izvora. Kao i obično, 
oni uključuju doprinose Vlade Bosne i Hercegovine i 
država članica, izvještaje Europskog parlamenta, te 
informacije raznih međunarodnih i nevladinih orga-
nizacija.
 Komisija iznosi detaljne zaključke u vezi sa 
Bosnom i Hercegovinom u svom zasebnom saopš-
tenju o proširenju, koje se zasniva na tehničkoj ana-
lizi sadržanoj u ovom izvještaju.

BiH 
potencijalni 
kandidat

 Bosna i Hercegovina je potencijalni kandidat 
za članstvo u EU. Pregovori o Sporazumu o stabiliza-
ciji i pridruživanju (SSP) između Bosne i Hercegovine 
i EU službeno su otvoreni u novembru 2005. godi-
ne. Oni nisu formalno zaključeni zbog nedovoljnog 
napretka Bosne i Hercegovine u provedbi potrebnih 
reformi. Složena institucionalna rješenja u Bosni i 
Hercegovini, česti napadi na Dejtonsko-pariški mi-

rovni sporazum i nacionalistička retorika ugrožavaju 
program reformi u državi.
 U međuvremenu, Bosna i Hercegovina na-
stavlja koristiti autonomne trgovinske mjere koje joj 
je dodijelila Europska unija.
 Od 1995. godine u Bosni i Hercegovini 
postoji međunarodno prisustvo pod okriljem UN-a. 
Ono će se okončati kad prestane djelovati Ured viso-
kog predstavnika (OHR). Međutim, zatvaranje OHR-
a zavisi od razvoja događaja u Bosni i Hercegovini 
i regionu. EU nastavlja razvijati značajne resurse u 
Bosni i Hercegovini u okviru Zajedničke vanjske i si-
gurnosne politike (CFSP) i Europske sigurnosne i od-
brambene politike (ESDP). EU je izrazila namjeru da 
nakon zatvaranja OHR-a pojača angažman u Bosni i 
Hercegovini.

EKONOMSKI 
KRITERIJI

 U razmatranju ekonomskog razvoja u Bosni i 
Hercegovini, pristup Komisije vodi se zaključcima Eu-
ropskog vijeća u Kopenhagenu u junu 1993. godine, 
koji navode da članstvo u Uniji zahtijeva postojanje 
funkcionalne tržišne ekonomije i sposobnost suoča-
vanja sa konkurentskim pritiskom i tržišnim snagama 
u Uniji.

Put u Europsku uniju

Izvještaj o napretku Bosne i Hercegovine u 2007

Bitni elementi 
ekonomske politike

 Vlada je dostavila prvi ekonomski i fiskalni 
program za 2006-2008. u decembru 2006. godi-
ne, čime je osigurana osnova za analizu budućeg 
razvoja ekonomskih i strukturalnih reformi u periodu 
obuhvaćenom programom. Program ukazuje na ne-
dostatke koji proizlaze iz činjenice da razvoj u 2006. 
godini, uz odrednice politike Vlade imenovane na-
kon izbora u oktobru 2006. godine, nije u potpunosti 
obuhvaćen.
 Konsenzus o temeljnim pitanjima ekonomske 
politike još nije postignut, što odražava suprotstavlje-
na gledišta na nivou države i entiteta o bitnim pitan-
jima ekonomske reforme i koordinacije. Nedostatak 
konsenzusa o provedbi reformi je očit, posebno u 
Federaciji Bosne i Hercegovine, gdje je privatizacija 
i restrukturiranje preduzeća u javnom vlasništvu bila 
usporena, dijelom kao rezultat predugog procesa for-
miranja Vlade nakon izbora 2006. godine. Općeni-
to, potrebne reforme u područjima kao što su tržišta 
rada, fiskalna održivost i restrukturiranje ili finansijski 
nadzor nisu provedene ni na entitetskom ni na držav-
nom nivou. 

Makroekonomska 
stabilnost

 U 2006. godini, realni rast BDP-a bio je 
6,2%, dakle, rast sa 4,3% u 2005. godini, do kojeg 
je došlo pod utjecajem domaće potražnje i znatnog 
rasta neto-izvoza. Ekonomska aktivnost snažno je ras-
la u sektorima kao što su veleprodaja i maloprodaja, 
nekretnine, građevinarstvo, finansijsko posredovanje 
i proizvodnja, što odražava povoljno vanjsko okru-
ženje i preciznije izvještavanje o realnim vrijednostima 
izvoza nakon uvođenja poreza na dodanu vrijednost 
(PDV). U 2006. godini, industrijska proizvodnja je po-

većana za 7,5% u Federaciji i 19,1% u Republici Srp-
skoj, čemu je prethodio natprosječan rast proizvodnje 
hemikalija, metala, namještaja, mašina i opreme u 
Federaciji, a proizvoda od gume i plastike, metala i 
drveta, te namještaja u Republici Srpskoj.
 U prvih osam mjeseci 2007. godine, rast - 
godina na godinu - obima industrijske proizvodnje 
bio je 11,9% u Federaciji, što premašuje skromni rast 
od 0,4% u Republici Srpskoj. Sveukupno gledano, 
ekonomski rast ubrzan je u 2006. godini uslijed di-
namičnijeg procesa sustizanja u Republici Srpskoj, te 
je osnažen u 2007. godini, ovaj put ga je predvodila 
Federacija. Pomak ka aktivnostima koje imaju veću 
dodanu vrijednost je bio usporen u oba entiteta. Kva-
litet statističkih informacija ostao je dosta slab. De-
ficit tekućeg računa gotovo je prepolovljen na oko 
11% BDP od 2005. do 2006. godine, prvenstveno 
zahvaljujući smanjenju trgovinskog deficita za oko 11 
procentnih poena BDP-a.
 Uvođenje PDV-a u januaru 2006. godine do-
velo je do preciznijeg izvještavanja o vrijednosti izvoza 
i uvoza u drugoj polovini 2005. godine. Kao rezul-
tat toga, u 2006. godini uvoz je bio gotovo jednak 
u nominalnim veličinama, dok je izvoz porastao za 
oko 29%, čemu je također pomogao povoljan rast 
izvoznih cijena. Povoljni trend se nije nastavio u 2007. 
godini, kada je uvoz porastao za oko 24% - godina 
na godinu - u prvih šest mjeseci, čime se trgovinski 
deficit povećao za 29%.
 Provedba jedinstvenog sistema registracije 
preduzeća počela je na ograničenom broju sudova 
u junu 2007. godine. To bi trebalo skratiti procedu-
ru sudske registracije na pet dana i smanjiti broj po-
trebnih dokumenata. Podaci iz analize sugeriraju da 
do juna 2007. godine nije postignut naročit napre-
dak u procedurama za pokretanje biznisa, dobivanja 
licenci ili zatvaranja preduzeća. 

Pripremila: D. Bošnjak
Izvori: www.dei.gov.ba 

www.europa.eu 

BH Telecom - nova uprava

 U Sarajevu je početkom novembra održa-
na sjednica Nadzornog odbora BH Telecoma Sa-
rajevo, na kojoj je za generalnog direktora ime-
novan Nedžad Rešidbegović.
 Nadzorni odbor je nakon pribavljenog 
mišljenja Ministarstva za promet i komunikacije 
Federacije BiH (FBiH) donio odluku o imenovanju 
članova Uprave BH Telecoma Sarajevo. 
 Pored Rešidbegovića, članovi nove Upra-
ve BH Telecoma su sekretar Društva Alma Čolo, 
izvršni direktor Direkcije za pravne, kadrovske i 
opšte poslove Bakir Ćelosmanović, izvršni direk-
tor Direkcije za ekonomsko-finansijske poslove 
Šerif Isović, izvršni direktor BH Line Ibrahim Kolu-
der, izvršni direktor BH Mobile Sead Kozlić, izvrš-
ni direktor za marketing i prodaju Emir Gutošić i 
izvršni direktor za investicije Jasminko Akšamija.
 

Iskustva Kraljevine Španije u korištenju 
fondova EU

“Programiranje i upravljanje fondovima Evropske uni-
je (EU) u sektoru poljoprivrede i ruralnog upravljanja” 
naziv je dvodnevne konferencije koja je u novembru 
održana u Sarajevu u organizaciji Agencije za među-
narodnu saradnju Kraljevine Španije i uz podršku Di-
rekcije za evropske integracije (DEI) BiH i Ministarstva 
vanjske trgovine i ekonomskih odnosa BiH. 
 Cilj konferencije je bio da se svim subjektima u 
BiH koji se bave poljoprivredom i ruralnim razvojem 
prenesu iskustva Kraljevine Španije u korištenju fon-
dova EU, uzimajući u obzir specifičnosti ove zemlje 
koja po svom ustrojstvu u velikoj mjeri podsjeća na 
BiH, te s tim u vezi, da se sagleda i na koji način bi 
i BiH mogla početi graditi svoje strukture da bi bila 
spremna da koristi fondove za ruralni razvoj kompo-
nente pet pretpristupnog instrumenta (IPA). 

 
Bosna i Hercegovina i Evropska unija parafirale 
su 4. decembra 2007. godine u Sarajevu Spora-
zum o stabilizaciji i pridruživanju čime je načinjen 
veliki korak ka punopravnom članstvu u EU.
 Potpisivanje Sporazuma o stabilizaciji i 
pridruživanju, odnosno brzina daljnjeg puta BiH 
prema Evropskoj uniji, zavisit će od implemen-
tiranja reformi iz tzv. evropskog dnevnog reda u 
kojem je i reforma policije, kazao je jučer nakon 
ceremonije parafiranja evropski komesar za pro-
širenje Olli Rehn. 
 Što se tiče EU, ona je spremna na potpisi-
vanje čim uvjeti u BiH budu ispunjeni, dodao je.
 “Bitno je da bh. političari sve vrijeme u tome 
sarađuju s visokim predstavnikom EU Miroslavom 
Lajčakom te šefom međunarodne policijske misije 
u BiH generalom Vincenzom Coppolom, na šta 
su se svi predstavnici političkih stranaka obaveza-
li. To je jako bitno zbog toga što će oni (Lajčak i 
Coppola) u dogovore unijeti evropsku ekspertizu 
i na taj način osigurati da se reforma privede kra-
ju”, riječi su Ollija Rehna.
 Reforma policije blokirala je parafiranje 
Sporazuma o stabilizaciji i pridruživanju godinu 
dana, sve do dogovora postignutog između bh. 
političkih lidera. 
 Luis Amado, portugalski ministar vanjskih 
poslova koji trenutno predsjedava Evropskom 
unijom, poručio je Bosni i Hercegovini: “Svi mi 

vam želimo dobrodošlicu u evropsku porodicu 
gdje vam je i mjesto“.
 Javier Solana, visoki predstavnik Evropske 
unije za vanjsku politiku i sigurnost, čestitao je 
svim Bosancima i Hercegovcima, ali i poručio da 
“pravi posao tek predstoji“.
 Al Jazeera u izdanju od 5. decembra 2007. 
godine piše da će BiH do punopravnog članstva 
u EU trebati još mnogo truda i prije svega vre-
mena. Sudeći prema izvještaju Evropske unije, 
objavljenom prošlog mjeseca, Hrvatska je jedina 
balkanska zemlja koja ima šanse da potpiše SSP 
do kraja 2010. godine. Makedoniji, Crnoj Gori 
i Srbiji trebat će još najmanje pet godina da se 
pripreme ekonomski i politički kako bi pristupile 
članstvu, piše Al Jazeera. 

(Sarajevo-x.com)

BiH krenula na put ka Evropskoj uniji

Jafara MIMS u Libiji dobila dozvolu za 
proizvodnju vode i sokova  

 Kompanija Jafara, članica grupacije MIMS, 
dobila je dozvole za proizvodnju gazirane i negazi-
rane vode i gaziranih sokova u Libiji, te je u počet-
ku montaže za instalisanje navedene PET linije. 
 Riječ je o savremenoj PET liniji koja ima ka-
pacitet proizvodnje vode i karboniziranih sokova 
12.000 litara na sat, te mogućnost četiri vrste pa-
kovanja od 0,33, jedan litar, 1,5 i dva litra, saop-
štio je MIMS Sarajevo. Montažu, koja će trajati tri 
mjeseca, provest će stručnjaci iz BiH, u saradnji s 
italijanskim kolegama. Ukupna vrijednost investici-
je je oko tri miliona eura. 
 „Za sve nas u Jafari i Mims grupaciji ovaj 
projekat PET linije ima veliki značaj zbog toga što 
smo prva kompanija u Libiji koja je dobila dozvolu 
za proizvodnju i punjenje vode, a u kojoj je većinski 
kapital strani. Do sada nije bilo stranih investitora u 
domenu eksplatacije vode u Libiji, već su to radile 
domaće firme. Pored osnovnog značaja instalaci-
je ove linije, to je s druge strane veliko priznanje 
i povjerenje ukazano od same libijske vlade, od-
nosno ministarstva za ekonomiju, trgovinu i strane 
investicije, za cjelokupan pokrenuti projekat i u tom 

smislu jasan signal podrske za budućnost“, rekao 
je direktor Jafare Zlatko Sejmenović. 
 U instalisanje nove PET linije krenulo se na-
kon uspješnog puštanja u pogon nove Tetrapak 
linije za proizvodnju soka 0,2 u sedam okusa, to-
kom ljeta. Potrošači su jako dobro prihvatili nove 
proizvode, tako da se spomenuti artikli nalaze na 
prodajnim mjestima širom Libije, navodi se u saop-
štenju. 
 Pored montaže PET linije u završnoj je fazi i 
rekonstrukcija, te puštanje u rad linije za sokove u 
limenci, kapaciteta 25.000 komada na sat. Kako 
bi svi instalirani kapaciteti normalno funkcionira-
li, ističe Sejmenović, Jafara paralelno s procesom 
instalacije radi na iskopu novog bunara za vodu, 
dubine 280 metara i kapaciteta 25 kubnih metara 
na sat, proširenju kapaciteta postrojenja za obradu 
vode Berkefild sa postojećih 25 na 40 kubnih me-
tara vode na sat, kao i instalisanju dodatnog trafoa 
za električnu energiju snage 1MGW. 
 „Sa pet proizvodnih linija u radu ili u fazi 
puštanja, Jafara ima predispozicije za ostvarivan-
je liderske pozicije u segmentu proizvodnje hrane 
u Libiji. Ovakav uspjeh kompanije Jafara i MIMS 
grupacije velikim je dijelom zasluga razumijevanja 
i podrške lokalnih institucija vlasti u Libiji. 

 Ekonomski razvoj neke države zavisi od 
kvaliteta njenih ljudskih resursa. Korištenje tih re-
sursa i ulaganje u njihov kvalitet primarni su fakto-
ri razvoja. Doživotni sistem obrazovanja osnovna 
je pretpostavka rasta i razvoja, te postaje nužan u 
vremenu brzih promjena u potrebnim vještinama i 
znanjima. Obrazovni sistem mora biti prilagođen i 
nuditi mogućnosti prekvalifikacije i dokvalifikacije.
 Doživotno učenje nudi mogućnost primjene 
metode učenja i poučavanja prilagođenih specifičnim 
interesima u multikulturalnim evropskim državama. 
Obrazovni sistem cjeloživotnog obrazovanja usmjere-
niji je korisnicima. Pojedinci postaju aktivni sudionici 
obrazovnog procesa, čemu doprinosi upotreba infor-
macijsko-komunikacijske tehnologije. Upotreba IKT-a 
u obrazovanju nudi mogućnost za inovacije metoda 
učenja i poučavanja. Uloga tutora i učitelja mijenja se 
jer su od učenika odvojeni prostorom i vremenom. Uči-
telji i odgajatelji postaju voditelji, mentori i posrednici. 
 Znanja koje stičemo kao djeca ili mladi lju-
di neće dugo trajati. Aktivan nastavak učenja va-

žan je oblik primjene cjeloživotnog učenja. Motiva-
cija i raznolikost mogućnosti obrazovanja osnovni 
su uslov za uspješno učenje. Nužno je podići po-
tražnju za obrazovanjem, a samim tim i ponudu. 
Do sada je formalno obrazovanje određivalo politiku 
i način stjecanja obrazovanja. U kontinuitetu cjeloži-
votnog učenja više dolaze do izraza neformalno i in-
formalno obrazovanje i učenje. Neformalno učenje je 
integralni dio koncepta cjeloživotnog učenja i jedno 
od ključnih usmjerenja obrazovanja za 21. stoljeće, te 
odgovor na izazove koje uzrokuju brze promjene svije-
ta. Termin “doživotno obrazovanje” označava kontinu-
irano učenje od »kolijevke do groba«. Ideja doživotnog 
obrazovanja potječe iz pretpostavke da je čovjek naj-
veće bogatstvo društva i da zato u njega treba ulagati. 
 Doživotno učenje razvija aktivno građanstvo, 
civilno društvo i demokratiju, mir i integriranu Evropu. 
Ono je instrument za postizanje veće društvene jedna-
kosti i pravde.

Izvor: www.carnet.hr
Pripremila: Lejla Halkić

Instrument veće društvene jednakosti i pravde

Doživotno obrazovanje
Aktivan nastavak učenja važan je oblik primjene cjeloživotnog učenja. Motivacija i raznolike mogućnosti 

obrazovanja - osnovni uslov za uspješno cjeloživotno učenje

 SARAJEVO

BESPLATAN PRIMJERAK

BOSNA I HERCEGOVINA

Zakon o izmjenama i dopunama Zakona o parničnom postup-
ku pred Sudom Bosne i Hercegovine («Sl. glasnik BiH», broj 
84/07)
Odluka o harmoniziranim registrima poljoprivrednih gazdinsta-
va i harmoniziranim registrima klijenata u BiH («Sl. glasnik BiH», 
broj 85/07)
Uputstvo o registraciji i upisu u Jedinstven registar obveznika 
indirektnih poreza («Sl. glasnik BiH», broj 81/07)
Uputstvo o obliku i sadržaju izvještaja o provedenom postupku 
javnih nabavki iz poglavlja II Zakona o javnim nabavkama Bos-
ne i Hercegovine («Sl. glasnik BiH», broj 82/07)

FEDERACIJA BIH

Zakon o izmjenama i dopunama Zakona o trezoru u Federaciji 
Bosne i Hercegovine («Sl. novine FBiH», broj 79/07)
Odluka o izmjenama i dopunama Odluke o minimalnim stan-
dardima za upravljanje kapitalom banaka («Sl. novine FBiH», 
broj 81/07)
Odluka o izmjenama i dopunama Odluke o formi izvještaja 
koje banke dostavljaju Agenciji za bankarstvo Federacije Bosne 
i Hercegovine («Sl. novine FBiH», broj 81/07)
Uputstvo o izmjenama i dopunama Uputstva za ostvarenje nov-
čanih podrški u primarnoj poljoprivrednoj proizvodnji («Sl. novi-
ne FBiH», broj 72/07)

KANTON SARAJEVO

Zakon o izmjenama i dopunama Zakona o komunalnim taksa-
ma («Sl. novine KS», broj 34/07)
Strategija razvoja ruralnih dijelova Kantona Sarajevo («Sl. novi-
ne KS», broj 34/07)

PRIVREDNA KOMORA KANTONA SARAJEVO

KOMPANIJE U KANTONU SARAJEVO
Otvorite vrata realizaciji svog projekta!

Pozivamo Vas da u katalogu “Razvojni projekti 
kompanija u Kantonu Sarajevo” objavite Vaše 
aktuelne razvojne projekte kojima imate namjeru 
povećati proizvodnju, poboljšati kvalitet usluga i 
otvoriti nova radna mjesta.

Ovo je prilika da pronađete partnera za zajednička 
ulaganja, dobijete fi nansijsku pomoć banaka 
i upoznate potencijalne investitore iz zemlje i 
inozemstva putem poslovnih susreta, ambasada, 
konzulata, ali i drugih institucija kojima će katalog 
biti dostavljen.

Projekte dostaviti na obrascu koji možete dobiti 
u Privrednoj komori Kantona Sarajevo

(Ul. La Benevolencija br. 8, 71 000 Sarajevo),
tel: 250-113, fax: 250-139 ili www.pksa.com.ba

 Hidroponska nauka pokazuje da tlo nije neop-
hodno za uzgoj bilja, ali su potrebni elementi, minerali 
i hranjive materije koje se nalaze u tlu. Uklanjanjem tla 
iz proizvodnje uklonjeno je mjesto nastanka bolesti i 
rasta korova i stekla se precizna kontrola ishrane bilja

www.hydroponicist.com
hidroponska proizvodnja, istraživanja, iskustva i de-
taljno prezentiranje tehnologije hidroponskog uzgoja; 
oprema, prostorije, sistemi, biologija biljke kisika, ugl-
jendioksida, ph. faktora, itd.

www.hydromall.com
opšte informacije i tehnologija hidroponske proizvod-
nje

www.hydroponicsonline.com/index.htm 
Sve o hidroponskoj proizvodnji, detaljna edukacija 
kroz 10 lekcija

Internet vodiči „ Kako uzgajati vitalno i zdravo povrće 
bez tla „Detaljna uputstva o hidroponskoj proizvodnji, 
sistemima i uzgoju u skladu sa najnovijim tehnologija-
ma i istraživanjima.

www.howtohydroponics.com
www.ezhydrokit.com 
www.hydroponic-guide.com 
www.1-hydroponics.co.uk/books-litera-

•

•

•

•
•
•
•

ture.htm
www.hydroponic-garden.com/books.php

Web-stranice sa informacijama o isporučiocima siste-
ma i opreme za hidroponsku proizvodnju, uz moguć-
nost internet-kupovine 

www.hydroponics.co.uk
www.aquaculture-hydroponics.co.uk
www.elementshydroponics.com
www.howtohydroponics.com/hydroponic_
planter.html

•

•
•
•
•

WEB adrese - HIDROPONSKA PROIZVODNJA
uzgoj zdravog bilja, proizvodnja povrća, voća i cvijeća izvan zemlje



ECDL - ŠKOLA RAČUNARA
(European Computer Driving Licence)

Privredna komora Kantona Sarajevo, u saradnji sa Institutom za edukaciju Vanjskotrgovinske komore BiH, organizira 
međunarodno priznatu školu računara  ECDL – Europski certifi kat o poznavanju rada na računaru. 

Ova škola se sastoji od slijedećih modula:
Modul 1.  Osnovi informacionih tehnologija (IT)
Modul 2. Microsoft Offi ce Windows XP (operativni sistem i upravljanje datotekama) 
Modul 3. Microsoft Offi ce Word 2003 (obrada teksta)
Modul 4. Microsoft Offi ce Excel 2003 (rad sa tabelama)
Modul 5. Microsoft Offi ce Access 2003 (baza podataka)
Modul 6. Microsoft Offi ce PowerPoint 2003 (izrada prezentacije)
Modul 7. Microsoft Offi ce Outlook 2003 (Internet i elektronska pošta)

Predznanje nije neophodno!!!

ECDL TEST se polaže putem Interneta. Nakon položena četiri modula dobiva se ECDL Start certifi kat, a nakon svih sedam 
ECDL certifi kati, koji su priznati u 146 država svijeta (www.ecdl.com).

Više informacija o ECDL-u u Bosni i Hercegovini možete naći na http://www.ecos.ba ili http://www.ecdl.ba

Nastava traje 100 školskih sati (predavanja, vježbe i testiranje)

KOTIZACIJA: 600, - KM na tri rate (I rata 200,- prije početka škole). U kotizaciju su uračunati troškovi edukacije, priručnika i 
jednog polaganja svakog od sedam modula.

Pravo polaganja kandidat stiče uplatom cjelokupnog iznosa.
Transakcijski račun: Raiffeisen banka 1610000004560078

Ukoliko želite da polažete ECDL test bez pohađanja obuke, cijena testiranja je 350,- KM (u cijenu uračunato jedno polaganje 
svakog od sedam modula). Testiranje se organizira svakog ponedjeljka od 17.30. 

TERMINI: 
PONEDJELJAK –SRIJEDA 19.00 – 21.30 (Sala Privredne komore Kantona Sarajevo, La Benevolencija 8)

Zbog ograničenog broja mjesta, molimo Vas da na vrijeme izvršite prijavu!
POZIVAMO SVE KANDIDATE KOJI SU OD 1999. DO 2006. GODINE SLUŠALI I POLAGALI ECDL MODULE U ECOS-u, 

A NISU SVE POLOŽILI, DA DO KRAJA 2007. GODINE MOGU TO URADITI.
Ukoliko ste izgubili Vašu šifru za polaganje, slobodno nas pozovite.

INFORMACIJE I PRIJAVE:
Privredna komora Kantona Sarajevo

Sarajevo, La Benevolencija 8
e-mail: rusmiram@pksa.com.ba

tel.: 033 25 01 06

Institut za  e duka c iju
Vanjskotrgovinske / Spoljnotrgovinske  komore Bosne i Hercegovine

SARAJEVO

VANJSKOTRGOVINSKA 
KOMORA BiH


